
Det byrjar å grønkast på trea no, ute
høyrer vi fuglane som har starta
vårsongen sin, trass snøbyer så
kjenner vi eimen av vår i lufta. Alt
vert lysare. Og med våren kjem
tankane om at vårmånaden Mai
snart er her,med nasjonaldagen vår
og det som høyrer med.
I åra frå 1985 og fram til i dag har

det vore ei markering ved krigs-
minne på Lianeset kvar 17. mai. I
år vil vi sakne ein av berebjelkane i
markeringa, Sverre Hagen. Med
sitt lune smil og gode vesen fortal-
de han som tidsvitne til hendinga
om opplevingane han hadde den
desemberdagen i 1944.
Det var med sorg vi tok imot

bodskapen om at Sverre var død,
den 16. desember i 2012. Med det
var ein bauta iØrstasamfunnetmed
eit borte.
Sverre Bernt Hagen var hans ful-

le namn, han var fødd i 1925 i Ha-
gen i Ørsta. Sverre var femten år då
krigen spreidde seg til vårt land.
Krigstida kom til å prege Sverre på
mange måtar. Han tok då utdan-
ning ved Realskulen i Ulsteinvik,
med tanke på vidare høgare utdan-
ning seinare.
Den 5. desember i 1944 oppheldt

Sverre seg utanfor Lystad skule då
ufreden verkeleg kom til Ørsta. Ein
større samling av Australske og
Newzealandske fly angreip ein
tysk konvoimed transportskip iØr-
stafjorden. Sverre var augevitne til
det som hendte. Då eit av dei allier-
te flya vart skote i brann såg Sverre
at ein av mannskapet hoppa ut av
det brennande flyet i fallskjerm.
Uredd sprang Sverre ned i fjøra,
drog ut prama frå naustet og rodde

til det punktet i fjorden der fall-
skjermen låg. Sverre tok denne opp
i båten, men han konstaterte at det
ikkje var nokon person i selen på
fallskjermen. Sverre oppbevarte
fallskjermen heime, med fare for
represaliar dersom tyskarane had-
de funne den.
Eit par år seinare drog Sverre til

sjøs som maskinist, denne jobben
førte han til Australia. Der tok han
kontakt med myndigheitene og
viste dei fallskjermen. Han kom då
i kontaktmed familien Sides, forel-
dra og systera til Fredric Gordon
Sides som var namnet på navigatø-
ren som hadde hoppa ut av det
brennande flyet nokre år tidlegare.
Dettemøtet resulterte i eit livslangt
vennskap mellom familien Sides
og Sverre. Dette venskapen utvikla
Sverre vidare til at Ørsta vart eit
omgrep i australsk krigshistorie.
Ørsta fekk etter kvart ei eiga utstil-
ling på krigsmuseet i Mildura, og
veteranar frå flyangrepet vitja Ør-
sta ved fleire høve. Det nære sam-
bandet mellom Australia og Ørsta
er ein arv etter Sverre som må ta-
kast vare på for framtida.
I Januar 1947 starta Sverre som

soldat i den første Tysklandsbriga-
den. I Tyskland fekk han sjå dei
kolossale øydeleggingane som kri-
gen hadde ført med seg. Denne
opplevinga forma Sverre til ein
ekte Europear. Eit samla og kon-
fliktfritt Europa var draumen hans,
og han kunne med stor glede opp-
leve at EU fekk fredsprisen i 2012.
Sverre vart seinare distriktssjef i

stålfirmaet Schreiner og Fleischer i
Ørsta. Dette firmaet styrte og ut-
vikla han med stø hand. Han enga-

sjerte seg også politisk og hadde
fleire periodar sompolitikar iØrsta
kommunestyre. Først representerte
han Venstre, men då dette partiet
vart splitta følgde han Det Liberale
Folkepartiet. Seinare kom han til å
representere Høgre i kommunesty-
ret i Ørsta. Dette gjorde han på ein
framifråmåte.
Eg vart kjend med Sverre i 1983

då eg starta med å samle inn lokal
krigshistorisk materiale. Her var
Sverre til uvurderleg hjelp og støt-
te. Han var også veldig aktiv i ar-
beidetmed å ta vare på krigsminnet
på Lianeset, og var til stades kvar
17. mai ved minnemarkeringa der.
Når vi no er inne i 2013 så er det
med vemod eg konstaterer at plas-
sen til Sverre er tom ved krigsmin-
net den 17. Mai. Men arbeidet
Sverre la ned i å halde minnet i
hevd, og det arbeidet han utførte
der han knytte Australia tettare til
Ørsta, det vil aldri bli gløymt.
Eg er i dag veldig glad for å ha

hatt Sverre som ven, og ikkjeminst
som støtte i mitt krigshistoriske ar-
beid. Fred overminnet ditt, Sverre!

Ove Røv

MinneordSverreHagen

Sverre Hagen.

Ragnhild Margrethe Bergmann, f.
Barstad, 09.04.1921-20.03.2013
RagnhildMargrethe vart fødd på

Barstadgarden på Engeset i Volda
den 9. april 1921. Ho gjekk barnes-
kule ogmiddelskule påEngeset, og
deretter ut i arbeid som butikkda-
me iVolda.Den 13. desember 1941
gifte ho seg med boktrykkar Ha-
rald Bergmann og flytta då til Ør-
sta, der han dreiv Ørsta Avis Tryk-
keri. I 1954 bygdeRagnhild ogHa-
rald hus i Vikegeila i Ørsta sen-
trum, og flytta familien og trykke-
riet dit. Ragnhild fekk 10 barne-
barn og 10 oldebarn.
Dei siste åra budde Ragnhild på

Solkroken på Ørstaheimen og der
treivst ho godt. Ho gjekk sine dag-
lege turar inne på heimen, ho las og
strikka og sa støtt at alle på Solkro-
ken var så blide og omsorgsfulle,
og tok seg tid til henne.

På Solkroken døydde ho i fred
onsdag 20. mars tidleg om morgo-
nen.
Ragnhild var alltid ei aktiv

kvinne og mor. Ho var modig, ho
tok initiativ og gjennomførte det ho
meinte var rett. Ho var også svært
oppteken av at ein skulle nytte seg
av dei godemulegheitene som livet
gav, ikkjeminst dette å kome seg ut
i naturen. Ho var også levande opp-
teken av å ta vare på familien og
slekta, og opp i gjennom åra har ho
alltid sett pris på å samle barn og
barnebarn og slektningar i heimen
sin.
Ragnhild var samfunnsengasjert

og ein ivrig avislesar og diktar. Ho
engasjerte seg i lokalpolitikken og i
frivillig arbeid. I mange år var ho
gymnastikklærar på Møre Folke-

høgskule. Der fekk ho mange ve-
ner og det var ei rik tid for henne.
På 70- talet dreiv Ragnhild garnbu-
tikk på Nekken. Ho var ein kunst-
nar med garn og fargar, og det var
ikkje få som var innom der og fekk
råd og rettleiing. Ragnhild likte å
reise, og i ein periode var ho turgui-
de for Mørebil. I Rondane og Jo-
tunheimen har ho gått mange turar,
og i fjella rundt Ørsta ogVolda var
ho godt kjend. Ho var spesielt glad
i å gå turar til Dinglavatnet. Der
gjekk homykje heilt frå ho var jen-
tunge. Ja, heilt fram til ho var 80
år gjekk ho ofte åleine over Osda-
len til Volda på kjende trakter og
gledde seg over alt det vakre om-
kring seg.
Det som prega Ragnhild sin livs-

stil var at ein skulle ta med barn og
barnebarn ut på tur i skog og mark
med saft og niste. Der hadde ho
nok sine beste stunder. Ho likte
også å vandre åleine, utan støy og
kav, og då kunne ho la tankane fly-
ge. Ragnhild var ei mor og beste-
mor som sette spor etter seg,
mellom annamedmåtehald imate-
rielle ting. Ho la vekt på å gjere det
som ho meinte var rett og sa ofte at
den som har eit godt samvit har
ingen ting å vere redd for.
Slik var ho frå byrjinga til slut-

ten, Ragnhild Margrethe, og slik
vil vi minnast henne.

Kristin

MinneordRagnhild
MargretheBergmann,

f.Barstad

Hjørundfjord sogelag held
årsmøte i morgon, søndag,
på klubbhuset på Sæbø.

Det er spesielt viktig at de møter
opp på årsmøtet i år, då det er my-
kje nytt i organiseringa av sogela-
get, og mange saker som må drøf-
tast og takast stilling til.
Vi har eit spennande programn i

år. Gunnar Ellingsen kjem, og vil
kåsere om den politiske utviklinga
i Hjørundfjord.
Så får vi vitjing av ordføraren

som noko på hjartet. Etter det eg
veit, handlar det ikkje om dårleg
kommuneøkonomi.
Vi har førebudd ei svært hyggje-

leg overrasking i år. Møt opp, og ta
del!
Sjølvsagt vert det og ei god ma-

tøkt. I år snur vi på programmet, og
tek underhaldninga fyrst, og års-

møtesakene etter matøkta.
Alle er hjarteleg velkomne, og

de treng ikkje vere medlemmer i
sogelaget.

Kari Årsnes, leiar

Årsmøte iHjørundfjord sogelag

Det er årsmøte i Hjørundfjord so-
gelag søndag (i morgon), og der
vert det overraskingar.

Imorgon skal PerOlavCarlsen tale
for fyrste gong på søndagsmøte
hos oss.
Han er opphavleg frå Sandefjord

og Tønsberg, men har budd det
meste av sitt vaksne liv iOslo. Etter
at han vart omvendt til Gud, fekk
han kallet til å forkynne evangeliet.
I fleire år verka han saman med
Ludvig Karlsen i Evangeliesente-
ret. Carlsen har ei spesiell nød for
rusmisbrukarar og dei utslåtte i
samfunnet, og har fått hjelptmange
til å kome inn på Evangeliesenteret
til å få eit betre liv. I om lag ti år har

Carlsen drive ei forsamling i Utvik
i Nordfjord, og har no planar om å
starte opp på Grodås. Vi er glade
for samarbeidet med han. Carlsen
har ei djup innsikt i Bibelen, Guds
ord.
Vi startar no opp med ope hus

torsdag midt på dagen og om laur-
dagskveldane. Alle er velkomne
innom til gratis kaffi og noko å bite
i! Vi koser oss og pratar saman og
alle er hjarteleg velkomne. I ei tid
med fare for atomkrig er det godt å
kunne ha trua på Jesus Guds son,
som har all makt i himmelen og på

jorda. Han kan beskytte og hjelpe
oss, og gir evig tryggleik. La oss no
glede oss over våren og nytt liv som
er i kjømda.
God helg!

H.R.

Nytt livs senter

Per Olav Carlsen.


